
				এই পাতাটির মুদ্রণ সংশোধন করা প্রয়োজন। 
ԳԵ
১৪ আশ্বিন ১৩২৮
রবীন্দ্ৰ-রচনাবলী
শিঙগুলি সব আঁকাবঁকা, গায়েতে দাগ চাকা চাকা, লুটিয়ে তারা পড়বে ভুয়ে
পায়ের কাছে এসে । ওরা সবাই আমায় বোঝে, করবে না ভয় একটুও যে,
বসবে কাছে ঘেঁষে । ফলসা-বনে গাছে গাছে ফল ধরে মেঘ করে আছে, ওইখানেতে ময়ুর এসে
নাচ দেখিয়ে যাবে | শালিখরা সব মিছিমিছি লাগিয়ে দেবে কিচিমিচি, কাঠবেড়ালি লেজটি তুলে
হাত থেকে ধান খাবে ।
দিন ফুরোবে, সাঝের আঁধার
নামবে তালের গাছে । তখন এসে ঘরের কোণে
বসব কোলের কাছে । থাকবে না তোর কাজ কিছু তো, রইবে না তোর কোনো ছুতো, রূপকথা তোর বলতে হবে
রোজই নতুন করে ।
সবগুলি তোর আছে পড়া ; সুর করে তাই আগাগোড়া
গাইতে হবে তোরে । তার পরে যেই অশথবনে ডাকবে পেঁচা, আমার মনে একটুখানি ভয় করবে:
রাত্রি নিযুত হলে । তোমার বুকে মুখটি গুজে ঘুমেতে চোখ আসবে বুজেতখন আবার বাবার কাছে
যাস নে যেন চলে !

